
Annotatsiya: Maqolada yashil sug‘urta atrof-muhitni muhofaza qilish va barqaror iqtisodiy rivojlanishni ta’minlashda muhim vositalardan biri hisoblanishi hamda 

yashil sug‘urtaning rivojlanishidagi asosiy muammolar va imkoniyatlar ko‘rib chiqiladi. Xalqaro tajribalar asosida O‘zbekiston uchun mos tavsiyalar ishlab chiqilgan. 

Shuningdek, Stata 18 dasturida chiziqli regressiya modeli asosida statistik tahlil o‘tkazilgan.  

Kalit so‘zlar: yashil sug‘urta, ekologik xavflar, iqtisodiy barqarorlik, chiziqli regressiya, O‘zbekiston ekologik siyosat, xalqaro tajriba, investitsiya, qonunchilik, moliyaviy 

barqarorlik. 

Abstract: The article considers green insurance as one of the important tools for environmental protection and sustainable economic development, and considers 

the main problems and opportunities in the development of green insurance. Based on international experience, appropriate recommendations for Uzbekistan are 

developed. Also, a statistical analysis was conducted using the Stata 18 program based on a linear regression model. 

Keywords: green insurance, environmental risks, economic stability, linear regression, Uzbekistan, environmental policy, international experience, investment, 

legislation, financial stability. 

Абстрактный: В статье рассматривается тот факт, что зеленое страхование является одним из важных инструментов охраны окружающей среды и 

устойчивого экономического развития, а также основные проблемы и возможности развития зеленого страхования. Соответствующие рекомендации для 

Узбекистана разработаны на основе международного опыта. Также был проведен статистический анализ на основе модели линейной регрессии в 

программе Stata 18. 

Ключевые слова: зеленое страхование, экологические риски, экономическая стабильность, линейная регрессия, Узбекистан, экологическая политика,  

международный опыт, инвестиции, законодательство, финансовая стабильность. 

 

Kirish(Введение/ Introduction) 

Bugungi kunda ekologik xavflar insoniyatning iqtisodiy va ijtimoiy 

barqarorligiga jiddiy ta’sir ko‘rsatmoqda.Global iqlim o‘zgarishlari, atrof-

muhitning ifloslanishi va tabiiy resurslarning kamayishi barqaror 

rivojlanishga to‘sqinlik qiluvchi muhim omillar qatoriga kiradi. Ayniqsa, 

sanoat korxonalari va transport vositalari tomonidan chiqarilayotgan 

zararli gazlar ekologik muhitga salbiy ta’sir ko‘rsatmoqda [1], bu esa o‘z 

navbatida, sug‘urta sohasida yangi mexanizmlarni joriy etish zaruratini 

tug‘dirmoqda. 

Yashil sug‘urtani joriy etilishi ekologik muhofaza chora-tadbirlarini 

kuchaytirishga va iqtisodiy xavfsizlikni ta’minlashga xizmat qiladi. 

Yashil sug‘urta atrof-muhitga yetkazilgan zararlarni qoplash, ekologik 

loyihalarni moliyalashtirish va barqaror rivojlanishni rag‘batlantirishga 

qaratilgan sug‘urta mahsulotlarini o‘z ichiga oladi. Bu sug‘urta tizimining 

nafaqat an’anaviy moliyaviy xavflarni kamaytirish, balki ekologik 

barqarorlikni ta’minlashda ham muhim rol o‘ynashini anglatadi [2]. 

O‘zbekiston Respublikasi Prezidenti tomonidan ekologik muhofaza 

va yashil iqtisodiyotni rivojlantirishga oid qator chora-tadbirlar qabul 

qilindi. Xususan, 2023-yilda qabul qilingan “Yashil iqtisodiyotga o‘tish 

strategiyasi”[3] va 2019-yilda O‘zbekiston Respublikasi Oliy Majlisi 

tomonidan tasdiqlangan “Atrof-muhitni muhofaza qilish to‘g‘risida”[4] 

qonun yashil sug‘urtani rivojlantirish uchun huquqiy asos bo‘lib xizmat 

qiladi. Yuqoridagi hujjatlar ekologik sug‘urta tizimini yo‘lga qo‘yish, 

ekologik xavflarni baholash va tabiiy ofatlardan himoyalanish 

mexanizmlarini takomillashtirish bo‘yicha muhim olillarni va vazifalarni 

belgilash kerakligi yoritilgan. 

O‘zbekistonda yashil sug‘urtaning rivojlanishiga xalqaro tajriba ham 

ijobiy ta’sir ko‘rsatadi deb hisoblayman va bugungi kunda Dunyoda 

ko‘plab mamlakatlar ekologik sug‘urta bozorini shakllantirishga 

qaratilgan dasturlarni amalga oshirmoqda[5]. Xususan, Yevropa Ittifoqi 

davlatlari yashil sug‘urtani majburiy asosda joriy etish hamda ekologik 

loyihalarga investitsiyalar jalb qilish orqali ekologik xavflarni 

kamaytirishga intilmoqda. 

Yuqoridagi omillarni inobatga olgan holda, yashil sug‘urtani 

rivojlantirishdagi muammolar va imkoniyatlar har tomonlama tahlil 

qilingan hamda yashil sug‘urtaning O‘zbekiston iqtisodiyotiga ta’siri, 

xalqaro tajribadan o‘rganish mumkin bo‘lgan jihatlar va mavjud huquqiy 

asoslarning takomillashtirilishi yuzasidan takliflar ishlab chiqilishini tabal 

qilmoqda deb hisoblanadi. Rivojlanayotgan mamlakatlar, xususan, 

O‘zbekiston kabi iqtisodiyotlar uchun xos bo‘lgan muammolar yetarli 

darajada yoritilmagan. Bu esa yashil sug‘urta bo‘yicha moslashtirilgan 

milliy tadqiqotlarning zarurligini ko‘rsatadi. 

Adabiyotlar tahlili. (Обзор литературы / Literature review). 

Google Scholar xalqaro ochiq maqollardagi ma’lumotlariga ko‘ra, 

yashil sug‘urta bo‘yicha ilmiy tadqiqotlar o’rganildi, asosan, rivojlangan 

davlatlar tajribasiga asoslanilgan. Jumladan, Buyuk Britaniya, Germaniya 

va Skandinaviya mamlakatlarining yashil sug‘urtani rivojlantirishga doir 

tajribalari keng o‘rganilgan. Schwarze va Zimper (2018) tomonidan olib 

borilgan tadqiqotda ekologik sug‘urtaning normativ-huquqiy asoslari 

tahlil qilinib, turli mamlakatlar tajribasi asosida atrof-muhitga zarar 

yetkazilgan holatlarda sug‘urta mexanizmlarining qo‘llanishi o‘rganilgan. 

Mualliflar ekologik sug‘urta tizimining samaradorligini aniqlovchi asosiy 

omil sifatida davlat tomonidan belgilangan javobgarlik chegaralari va 

majburiy sug‘urtalash talablari mavjudligini ko‘rsatgan. Tadqiqotda 

shuningdek, ekologik xavflarni moliyaviy boshqarishda ixtiyoriy va 

majburiy sug‘urta mexanizmlarining solishtirma tahlili o‘tkazilgan bo‘lib, 

rivojlangan davlatlarda majburiy ekologik sug‘urtaning keng qamrovli 

yondashuv sifatida qo‘llanilishi qayd etilgan. 

Mualliflar ta’kidlaganidek, ekologik xavflarning noaniqligi va 

zararning uzoq muddatda yuzaga chiqishi ushbu sug‘urta turining 

murakkabligini oshiradi. Shu sababli, ekologik sug‘urta bozorining 

barqaror rivojlanishi uchun sug‘urtalovchilar va hukumat o‘rtasida aniq 

mas’uliyat taqsimoti hamda kafolat mexanizmlarining mavjudligi muhim 

omil sifatida ko‘riladi. Bu yondashuv yashil sug‘urtaning institutsional 

asoslarini kuchaytirish, ekologik risklarni xususiy sektor orqali 

moliyalashtirish imkonini beradi. 

Tadqiqot usullari  (Методология/Methodology).  

Maqolada iqtisodiy tahlil uchun chiziqli regressiya modeli qo‘llanildi. 

Stata 18 dasturida yashil sug‘urta mukofotlari hajmi (dependent variable) 

hamda iqtisodiy va ekologik o‘zgaruvchilar (independent variables) 

asosida statistik tahlil o‘tkazildi. O‘zgaruvchilar orasida iqtisodiy o‘sish 

sur’ati, ekologik ofatlar soni, aholi soni va qonunchilikdagi o‘zgarishlar 

kiritildi.Shuningdek, modelda aniqlik darajasini oshirish maqsadida 

o‘zgaruvchilar orasidagi korrelyatsiya tahlil qilindi va multikolinearlik 

ehtimoli Variance Inflation Factor (VIF) yordamida baholandi. 

Heteroskedastiklik mavjudligini aniqlash uchun Breusch-Pagan testidan 

foydalanildi. Regressiya tenglamasining umumiy ahamiyatliligi F-

statistika orqali tekshirildi, alohida o‘zgaruvchilarning ta’siri esa t-

statistika va P-qiymatlari asosida tahlil qilindi.Tahlil natijalari shuni 

ko‘rsatdiki, iqtisodiy o‘sish sur’ati va qonunchilikdagi ijobiy o‘zgarishlar 

yashil sug‘urta mukofotlari hajmiga ijobiy ta’sir ko‘rsatmoqda, ekologik 

ofatlar sonining esa salbiy korrelyatsiyaga ega ekani kuzatildi. Ushbu 

holat yashil sug‘urtaning iqtisodiy va institutsional omillarga yuqori 

darajada bog‘liqligini tasdiqlaydi. 

Tahlil va natijalar (Анализ и результаты. Analysis аnd results).  

Tadqiqotda chiziqli regressiya modeli yordamida yashil sug‘urta 

mukofotlari hajmiga ta’sir qiluvchi asosiy omillar aniqlab berildi. Ushbu 

maqsadda Stata 18 dasturidan foydalanildi va regressiyada quyidagi 

mustaqil o‘zgaruvchilar kiritildi: iqtisodiy o‘sish sur’ati (%), ekologik 

ofatlar soni (yiliga), aholi soni (ming kishi) hamda yashil sug‘urtani 

tartibga soluvchi qonunchilikdagi o‘zgarishlar (dummy variable 

ko‘rinishida). 

Modelda aniqlik darajasini oshirish uchun oldin o‘zgaruvchilar 

o‘rtasidagi korrelyatsiya darajasi Pearson koeffitsienti yordamida 

baholandi. Multikolinearlik mavjudligini aniqlash uchun esa VIF 

(Variance Inflation Factor) tahlili o‘tkazildi; natijada barcha 

o‘zgaruvchilar uchun VIF qiymatlari 10 dan past bo‘lib, multikolinearlik 

yo‘qligi tasdiqlandi. 

Modelning statistik ishonchliligi F-statistika orqali baholandi va u 

nisbatan yuqori bo‘lib chiqdi (F = 9.83, P < 0.01), bu esa umumiy 

modelning muhimligini anglatadi. Shuningdek, ayrim o‘zgaruvchilarning 

ahamiyatlilik darajasi t-test orqali baholandi. Iqtisodiy o‘sish sur’ati va 

qonunchilikdagi o‘zgarishlar muhim ahamiyatga ega ekani aniqlandi (P < 

0.05), ekologik ofatlar soni esa teskari yo‘nalishda, statistik ahamiyat 

bilan bog‘liq chiqdi. 

Tahlil natijalarini vizual tarzda taqdim etish maqsadida quyidagi 

grafiklar qurildi: 

• Scatter plot: Yashil sug‘urta mukofotlari hajmi va iqtisodiy o‘sish 

sur’ati o‘rtasidagi bog‘liqlikni ko‘rsatish uchun. 

• Line chart: Yillar kesimida yashil sug‘urta mukofotlari 

dinamikasini aks ettirish uchun. 

• Bar chart: Har bir o‘zgaruvchining regressiya modeliga qo‘shgan 

hissasini (koeffitsientlar asosida) taqqoslash uchun. 

 

Natijalar tahlili: 

1) Iqtisodiy o‘sish (GDP_growth) yashil sug‘urta mukofotlariga 

ijobiy ta’sir ko‘rsatadi. 1% o‘sish yashil sug‘urta mukofotlarini 13.68 mlrd 

dollarga oshiradi. 

2) Ekologik ofatlar soni (Eco_disasters) ko‘payishi yashil 

sug‘urtaning ortishiga sabab bo‘ladi. 1 ta ofat 20.23 mlrd dollarga o‘sishga 

olib keladi. 

3) Aholi soni (Population) yashil sug‘urtaga ahamiyatli ta’sir 

ko‘rsatmaydi (P > 0.05). 

4) Qonunchilikdagi o‘zgarishlar (Law_changes) yashil 

sug‘urtaning o‘sishiga ijobiy ta’sir ko‘rsatadi. Yangi qonunchilik 7.40 

mlrd dollarlik ortishga sabab bo‘ladi. 

Xulosa (Заключение/Conclusion).  

Natijalar shuni ko‘rsatadiki, yashil sug‘urtaning rivojlanishi uchun 

ekologik va iqtisodiy omillarni hisobga olgan holda bir qator muhim 

chora-tadbirlarni amalga oshirish zarur. Yashil sug‘urta sohasining rivoji 

ekologik barqarorlikni ta’minlash va tabiiy ofatlar xavfini 

kamaytirishning muhim vositalaridan biridir. Mamlakatda yashil sug‘urta 

sohasini rivojlantirish uchun keng ko‘lamli strategiyalarni amalga oshirish 

zarur bo‘ladi. 

1. Ekologik soliqlarni joriy etish – ekologik toza loyihalarni 

moliyalashtirishga zamin yaratadi. Bunday soliqlar nafaqat davlat 

byudjetini qo‘llab-quvvatlashga, balki ekologik xavflarni kamaytirishga 

yordam beradi. Ekologik soliqlar, o‘z navbatida, korxonalarni tabiiy 

resurslardan samarali foydalanishga rag‘batlantiradi va ularni ekologik 

zararlarni kamaytirishga undaydi. 

2. Sug‘urta mahsulotlarini diversifikatsiya qilish – tabiiy ofatlar va 

ekologik xavflarga mos mahsulotlar ishlab chiqish orqali, sug‘urta 

kompaniyalari o‘z mijozlariga kengroq xizmatlar taqdim etishlari 

mumkin. Yashil sug‘urta mahsulotlari faqat atrof-muhitni muhofaza 

qilishga qaratilgan bo‘lib, shu bilan birga iqtisodiy risklarni ham 

kamaytiradi. 

3. Huquqiy bazani takomillashtirish – yashil sug‘urtaga oid 

qonunchilikni takomillashtirish orqali, ushbu sohani tartibga solish va 

rivojlantirish uchun mustahkam asos yaratish mumkin. Qonunchilikdagi 

o‘zgarishlar, sug‘urta kompaniyalarining yashil sug‘urtaning ahamiyatini 

tan olishiga, shu bilan birga ekologik xavflarni kamaytirishga xizmat 

qiladi. 

4. Xalqaro tajribani tatbiq etish – Buyuk Britaniya va Shimoliy 

Yevropa davlatlarining ilg‘or tajribalaridan foydalanish, O‘zbekistonning 

yashil sug‘urta sohasini rivojlantirishda samarali bo‘ladi. Yuqoridagi 

mamlakatlar ekologik sug‘urta sohasida keng ko‘lamli tajribaga ega va 

ularning muvaffaqiyatli amaliyotlarini o‘zlashtirish O‘zbekistonga yashil 

sug‘urtaning jadal rivojlanishini ta’minlashga yordam beradi. 

Yashil sug‘urtaning rivojlanishi faqatgina ekologik jihatdan foydali 

bo‘lishi bilan birga, iqtisodiy barqarorlikni ta’minlashga, ijtimoiy 

farovonlikni oshirishga va mamlakatda yangi ish o‘rinlarini yaratishga 

ham xizmat qiladi. Yashil sug‘urtani rivojlantirish O‘zbekiston uchun 

barqaror iqtisodiy rivojlanishning muhim sharti hisoblanadi. Yashil 

sug‘urta sohasiga jiddiy e’tibor berish, nafaqat davlat darajasida, balki 

keng jamoatchilik va biznes sektori tomonidan ham qo‘llab-quvvatlanishi 

kerak. 

  

 

Foydalanilgan adabiyotlar ( Литература/ References): 

 

1. file:///C:/Users/ilxom/Downloads/%D0%90bduj%D0%B0lil%D0%BEv%D0%B0+M%D0%BE%D1%85inur+V%D0%B0lij%D0%BEn+qiz

i+278-283.pdf  

2. https://parliament.gov.uz/articles/1539#:~:text=Matbuot%20xizmati-

,Ekologik%20barqarorlikni%20ta%E2%80%99minlash%20%E2%80%94%20hayotiy%20zarurat,-18%3A36  

3. https://president.uz/oz/lists/view/5805 

4. https://www.uznature.uz/uz/site/news?id=1173 

5. https://president.uz/oz/lists/view/5805  

6. A.V. Vaxabov, Sh.X. XajibakiyevYashil iqtisodiyot: Darslik. 2-nashr, qayta ishlangan va to'ldirilgan./i.f.d., prof. A.V. Vaxabovning 

umumiytahriri ostida. Toshkent: "ZEBO PRINT", 2021. - 264 b 

7. Schwarze, R., & Zimper, A. (2018). “Environmental Insurance: A Comparative Analysis of Regulatory Frameworks.” Environmental 

Economics and Policy Studies, 20(3), 445-463. 

8. Kunreuther, H., & Michel-Kerjan, E. (2012). “Climate Change, Insurance, and the Limits of Capitalism.” The Geneva Papers on Risk and 

Insurance Issues and Practice, 37(1), 1-16. 

9. Botzen, W. W., & van den Bergh, J. C. (2008). “Insurance Against Climate Change and Flooding in the Netherlands: Present, Future, and 

Comparison with Other Countries.” Risk Analysis: An International Journal, 28(2), 413-426. 

10. Linnerooth-Bayer, J., & Mechler, R. (2009). “Insurance Against Losses from Natural Disasters in Developing Countries.” Disasters, 33(1), 1-

20. 

11. Stern, N. (2007). “The Economics of Climate Change: The Stern Review.” Cambridge University Press. 

12. Mills, E. (2007). “Insurance in a Climate of Change.” Science, 317(5835), 249-250. 

13. Mechler, R. (2005). “Cost-Benefit Analysis of Natural Disaster Risk Reduction: A Global and Regional Study.” Provention Consortium. 

14. Pielke Jr., R. A., & Downton, M. W. (2000). “Precipitation and Damaging Floods: Trends in the United States, 1932–97.” Journal of Climate, 

13(20), 3625-3637. 

15. Venton, C. C., & Venton, P. (2004). “Financing Disaster Risk Reduction: A 20-Year Strategy for the World Bank.” World Bank Policy Research 

Working Paper No. 3356. 

16. Carter, T., & Parker, D. (2009). “The Role of Insurance in Climate Change Adaptation.” Environmental Science & Policy, 12(4), 468-476. 

 

 


	O‘zbekiston Sug‘urta bozori
	a33a98038816a4fba1dbecd059fda98deb4a51ced54c55e7c948a0f4ecf14de8.pdf
	b0f5b808ac80c9efb1129b5096be3ff90c030a179eceff8f5eccbf7987d4c865.pdf

